
RIJEC

Drage prijateljice i prijatelji Muzeja ratnog
djetinjstva,

Hvala §to cete izdvaijiti vrijieme da procitate nas
godisnji izvjestaj. Nadam se da ste dobro i da
ste na sigurnom. Znam da je za mnoge od vas
2022. godina bila teSka i izazovna, te ove rijeci
pisSem s nadom da ¢e naredna biti bolja.

U Muzeju ratnog djetinjstva 2022. smo
docekivali s puno entuzijazma: nadali smo se
potpunom prolasku pandemije i godini u kojoj
¢emo se modi iskljucivo fokusirati na nase
aktivnosti. lpak, u februaru je zapoceta
neocekivana agresija na Ukrajinu, zemlju u
kojoj MRD ima ured.

Ponosan sam §to mogu reci da smo pruzili svu
podrsku nasim uposlenicama iz Ukrgjine, te da
je nas ured funkcionalan i da i u ovim uslovima
implementira istinski vrijedne aktivnosti. Kada su
pocCetkom godine objavljene prve vijesti da je
moguca invazija Rusije na Ukrajinu, kao mlada
medunarodna organizacija suocili smo se sa
nepoznatim izazovom. Uz pomoc¢ partnera
pristupili smo izradama evakuacijskin planova
za nase osoblje i kolekciju, nabavili smo
dodatnu opremu poput satelitskih telefona,
iznajmili smo dodatna vozila, i pokusali smo, u
skladu sa svojim kapacitetima biti Sto spremniji
u takvim okolnostima. Petnaestog februara
2022. ofputovao sam u Kijev u posjetu nasim
uposlenicima. Kijev je, kako je to slucaj sa svim
ozbiljnim gradovima, Zivio svoj Zzivot unatoc
prijetnji da bi veliki napad mogao poceti
svakog tfrenutka. Ipak, svi razgovori su tih dana
bili iskljucivo o fome $ta ¢e se desiti. Neki su se
spremali za evakuaciju, neki za borbu.
Dvadesetog februara napustio sam Kijev sa
koferom u kojem je bio dio nase kolekcije.

Planirali smo izlozbe u Beogradu i Pristini, i
frebali su nam neki eksponati iz naseg arhiva u
Kijevu. Ipak, ponio sam vise no sto je trebalo:
bilo je jasno da je to Sansa da se spasi dio
kolekcije u sluCaju najgoreg scenarija.
Nazalost, tri dana nakon mog povratka u
Sarajevo zapocet je napad na Kijev i cijelu
Ukrajinu.

Nakon sto smo evakuisali tim i kolekciju, MRD je
producirao specijalnu izlozbu fokusiranu na
Ukrajinu —"Slusaj" (Listen). Ukrajini smo prvo
posvetili dio nasih izlozbi u Srbiji i na Kosovu, a
zatim i u Ceskoj, Francuskoj, i Holandiji. Ove su
izlozbe nekada bile namijenjene generalnoj
publici, a nekada su ciljale specificne publike.
Tako smo recimo u Pragu izlagali na najvecoj
muzejskoj konferenciji na svijetu, a u
Strasbourgu u Vijecu Evrope, tokom sedmice u
kojoj se odrzavala plenarna sesija
Parlamentarne skupstine Vije¢a Evrope.

Pored naseg ureda u Ukrajini na koji smo
ponosni, i pored zajednickih aktivnosti oba
ureda poput spomenutih izlozbi, ured MRD u
BiH je rastao i radio vise nego ikad. Samo u BiH
smo postavili tri nove izlozbe, organizovali preko
200 programa za djecu, razvili i implementirali
nove metodologije, opremili i organizirali novi
arhivski prostor. Ugostili smo preko 20.000
posjetilaca, te preko 5.000 djece u okviru
skolskih posjeta. Pored ovoga smo redlizirali i niz
dodatnih projekata i aktivnosti o kojima cete
Citati na narednim stranicama.



Nekoliko dana pred kraj godine dobilismo i
prvu sudsku presudu u jednom od dva
predmeta koje smo pokrenuli s ciliem zastite
mog i ugleda Muzeja ratnog djetinjstva.
Presudom je potvrdeno da je kampanja koja je
vodena protiv nas 2020. godine od strane
Ministarstva kulture i sporta KS, a koja je
podrsku dobila i od odredenih medija,
zasnovana na nizu lazi i manipulacija.

lzazovnu godinu ponovo zavrsavamo u
Sarenom prostoru: nasa stalna postavka
ispunjena je ukrasenim paketi¢ima koje je
preko 2.000 djece i gradana BiH pripremilo za
djecu Ukrajine na nas poziv. Ova akcija
inspirisana je pricama iz nase kolekcije koje
govore o znacaju paketica prijateljstva.

U 2023. godinu ulazimo sa zeljom da nasa
organizacija jos jednom postane bolja nego
$to je to trenutno. Zelimo projiriti nas doseg i
utjecajirasti u svakom segmentu nasih
aktivnosti. Zelimo inovirati, u&iti, dokumentovati
nove price, postavljati nove izlozbe, raditi sa jos
vise djece.

Sebii vama zelimo mir.

Hvala vam na kontinuiranoj podrsci.

Sebii vama zelimo mir.
Hvala vam na
kontinuiranoj podrsci.

Osnivac i generalni direktor MRD

DOKUMENTACIJA | KOLEKCIJA

Novi arhiv | softver za
menadzment kolekcije

Tokom 2022. godine kolekcija Muzeja
preseliena je u nas novi arhiv na u centru
Sarajeva. Novi arhiv ne znaci samo vise
prostora, vec i bolju kontrolu temperature i
vlage, te mogucénost da vise ljudi obraduje
kolekciju istovremeno.

Proces preseljenja pratila je i opsezna analiza
nacina na koji su eksponati pohranjeni. Oni su
sada grupisani po fome da li su od organskih ili
neorganskin materijala, a zatim i u posebne
kutije po vrsti materijala ili tipu eksponata:
knjige, dokumenti, fotografije, metalni
predmeti, drveni predmeti, i sl. lzradena su i
brojna specijalna pakovanja za neke od
eksponata, odnosno specijalni okviri za
posebno osjetljive eksponate kako se ne bi
pomijerali u arhivu ili u transportu. Izolirani su oni
eksponati koji bi zbog stanja mogli biti prijetnja
stanju drugih eksponata. Konacno, u foku je
dodjela posebnih brojeva svakom eksponatu
koji ¢e sadrzavati preciznu informaciju o
njegovoj lokaciji: u kojoj drzavi, gradu, zgradi,
prostoriji, ormaru, polici, kutiji, i dijelu kutije se
nalaze.

Istovremeno je tim koji vodi brigu o kolekciji
uradio potpunu dokumentaciju 1.400
eksponata, te vise od 600 opsirnih izvjestaja o
stanju eksponata. Na ovim procesima su osim
uposlenika MRD radili i Cetiri volontera iz
inostranstva koji su u MRD proveli po dvaili tri
mijeseca. Ove godine nabavljena je i nova
znacajna oprema za arhiviranje: protivpozarni
ormari, nove police, arhivske kutije i drugi
materijali.

U 2022. godini kolekciji MRD pridruzeni su
eksponatii sviedocenja 131 nove ucesnice i
ucCesnika. Kolekcija tako danas ima preko 5.000
eksponata iz 16 razlicitin konflikata, a koji su
detaljno opisani i pohranjeni u Nas softver za
menadzment kolekcije.

Nakon visegodiSnjeg rada, softver koji je
napravljen prema potrebama kolekcije MRD
sada je potpuno u funkciji i olaksava gotovo
sve aktivnosti u Muzeju.

MRD je u 2022. godini poceo i sa organizacijom
prvih neformalnih posjeta arhivu, kako bi
ucesnice i ucesnici, ali i druge publike, dobili
uvid u nacin na koji se obraduje i Cuva
muzejska kolekcija. Ove posjete bit ¢e
intenzivirane u buducnosti.

"Posjetivsi arhiv Muzeja djetinjstva u ratu
ostao sam... Pa rec¢i da sam ostao bez
teksta bilo bi potcjenjivanje stvarne
reakcije! Ozbiljan i profesionalan nacin na
koji osoblje Muzeja pristupa katalogizaciji i
ocCuvanju predmeta, koje sam donirao
Muzeju, nema premca ni u jednoj kulturnoj
instituciji na ovim prostorima sa kojom sam
ja imao prilike saradivati ili koju sam ja imao
priliku posjetiti.

Predmeti koji su u ratu upotrebljeni i
ostavljeni "eto za uspomenu" u Muzeju su
toliko brizljivo pregledani i fotografisani,
svaka njihova i najmanja oste¢enost je

oznacena u digitalnom arhivu, a nacin
ocCuvanija je besprijekoran.

Kada sam vidio da svaki omot od
humanitarne pomoci, koji sam donirao
Muzeju, ima po nekoliko stranica opisa,
pretrage kojima se isti moze nadi,
katalogizaciju... Pa ne da sam bio
odusevljen tim prizorom veé sam ponovno
bio odusevljen odabirom Muzeja ratnog
djetinjstva da bas njima doniram

svoju kolekciju."




EKSPONAT U FOKUSU
Odijelce

U aprilu 1992. godine Zivio sam sa majkom u nasoj porodi¢noj kuci u Kalesiji, dok je moj otac radio u
Svicarskoj. U o vrijeme se sve ces¢e Eula pucnjava u blizini nase kuée. Jedne vecerimama i ja smo
otisli u posjetu neni i djiedu u namijeri da kod njih preno¢imo. Te veceri nas je nazvao moj otac i
rekao da je za nas rezervisao mjesto u autobusu za Svicarsku, te da autobus krece sutradan.

S obzirom na to da je zbog pucnjave bilo previse opasno da se vratimo kudi, u autobus smo Usli
samo sa malom forbom koju smo ponijeli kod nene i djieda. Dan nakon naseg dolaska u Svicarsku
rat u BiH je zvani¢no poceo.

Ovo je odijelce koje sam nosio tokom naseg putovanja od Bosne do Svicarske.

Kasnije smo saznali da je nasa porodi¢na kuca izgorjela, a sa njom i sve nase licne stvari. Odijelce
je tako postalo jedina uspomena koja nam je ostala na nas prijeratni zivot u Bosni. Zbog foga smo
ga pazljivo Cuvali u nasoj porodici, a ova prica je kasnije Cak pretocena u dokumentarni film.

Alen, 1991.



O vaznosti postojanja sigurnog mjesta za pohranjivanje vlastitih uspomena kao sto je to Muzej
ratnog djefinjstva, svjedodCii film "Babyblu" (Posliednja uspomena), odnosno iskustvo porodice
Sabanovi¢ koja je muzejskoj kolekciji pridruzila jedinu preostalu materijalnu uspomenu na svoj
predratni zivot u Bosni i Hercegovini — djeCije odijelce u kojem je njihov sin iznesen iz BiH. Odijelce
koje je u njihovom 3vicarskom domu Cuvano 27 godina danas je dio kolekcije Muzeja ratnog
djetinjstva. Ova prica inspirisala je Svicarskog reditelja Lorenza Bohlera i scenaristicu Edith Werffeli
da snime film koji kroz pricu o jedinoj uspomeni pripovijeda i o univerzalnom izbjeglickom iskustvu,
prateci porodicu Sabanovi¢ od trenutka kada odlucuju pohraniti svoj predmet do dolaska u Muzej
ratnog djetinjstva u Sarajevu.

Parce tkanine u koje je utkana kompletna porodi¢na historija tako zahvaljujuéi Muzeju dobija
dodatni znacai.

Film "Babyblu" prikazan je u programu 28. Sarajevo Film Festivala uz prisustvo reditelja i scenaristice,
te Dzehve Sabanovié, glavne protagonistice filma, njene porodice i Clanova i Elanica tima Muzeja
ratnog djetinjstva. Bila je ovo jos jedna prilika da se pred domac¢om i medunarodnom publikom
skrene paznja na znacaj i smisao kolekcije koja sviedoci o iskustvima djece i njihovih porodica koje
je rat frajno obiljezio i potvrda toga koliko je iza svake uspomene neispricanih prica koje je vazno
zabiljeziti.

izlagali smo u
drzava

u 2022. godinl

Osim redovne godisnje rotacije stalne postavke u nasem Muzeju u Sarajevu,
godinu smo otvorili iziozbom u Khersonu, na samom jugu Ukrajine. Zatim smo u
aprilu i maju postavili izliozbe u Beogradu i Pristini koje su bile fokusirane na nas
region. U maju je takoder u Svedskoj postavijena nasa izlozba u za nas novom,
eksperimentalnom formatu, a vec u junu smo u Vijecu Evrope u Strasbourgu
postavili nasu izlozbu "Slusaj". IzloZzbu u Vijecu Evrope posjetili su holandski kralj,
grcka predsjednica, ministar vanjskin poslova Finske, i drugi zvanicnici. U julu smo
otvoriliizlozbu u Bihacu, fokusiranu na nasu bh. kolekciju, te na price djece

izbjeglica koja su boravila u BiH posliednjin godina. Vec¢ u augustu smo postavili

izlozbu "Slusaj" u Pragu, na najvecoj muzejskoj konferenciji na svijetu. Godinu smo
zatvorili sa dvije izloZbe otvorene u decembru. U Sarajevskoj Vije¢nici postavili

smo izlozbu "Progovara(jjmo"”, a u Heeswiik tvrdavi u Holandiji izlozbu "Slusaj”, jos
jednom u za nas novom i eksperimentalnom formatu.



Nova rotacija izlozbe u Muzeju
ratnog djetinjstva u Sarajevu

Kao i svake godine jos jednom smo rotirali
postavku u Sarajevu kako bismo pokazali
dosad neizlozene price i eksponate iz nase
kolekcije. Vecina ove postavke, odnosno 44 od
50 izlozenih prica, uvijek je iz bh. kolekcije.
Preostalih 6 izloZzenih prica i eksponata
odabrano je iz nase medunarodne kolekcije, a
ove godine je svih Sest iz ukrajinske kolekcije.
Kao i uvijek, rotacija je uradena u skladu sa
metodologijom MRD kako bismo osigurali da u
izlozbi bude zastuplieno sto vise aspekata
iskustva odrastanja obiliezenog ratom.

Price u kolekciji MRD razvrstane su, u zavisnosti
od toga o cemu govore, u 41 razlicitu tematsku
skupinu - klasifikaciju.

S obzirom da price nekad govore o vise
razlicitih stvari, onda one, po metodologiji MRD,
mogu imati primarnu, sekundarnu i tercijarnu
klasifikaciju.

Primjeri tih klasifikacija su Generalna opasnost,
Skloniste, Gubitak voliene osobe, Izbjeglicko
iskustvo, Odjeca, Igra, isl. Ove klasifikacije
koristimo kako bismo bili sigurni da ¢e svaka
nasa izlozba posjetiocima prikazati viseslojnost
ovog iskustva.



Izlozba MRD u Khersonu

Nakon prvog predstavljanja Muzeja ratnog
djefinjstva u Ukraijini, kada je u junu 2021.
otvorena izlozba MRD-a u Historijskom muzeju
grada Kijeva, u januaru 2022. u Muzeju
knjizevnosti grada Khersona otvorena je
priviemena izlozba koja tematizira iskustva
djece na Cije je odrastanje utjecao rat u
isto€noj Ukraijini, te okupacija Krima.

Govoredi o izlozbi, luliia Skubytska, direktorica
ukrajinskog ureda Muzeja ratnog djetinjstva,
naglasila je vaznost kreiranja globalne
platforme, a sto je cilf MRD-a, koja pomaze
stvaranju zajednice osoba na Cije djetinjstvo je
uticao rat, te istovremeno priblizava ovo
iskustvo onima koji ga nisu direktno prezivjeli.

Uspjesna izlozba koju je posjetilo vise stofina
gradana Khersona zatvorena je u februaru
2022, samo nekoliko sedmica prije nego §to je

zapocela invazija Rusije na Ukrajinu.




Izlozba u Beogradu

Svjesni vaznosti doprinosa muzeja suocavanju s proslosti, Muzej ratnog djetinjstva je u saradniji sa
Inicijativom mladih za ljudska prava Srbije upriliCio izlozbu u Beogradu. Preko 1.000 posjetitelja i
posjetiteliki beogradske izlozbe MRD-a imali su priliku vidjeti eksponate iz Bosne i Hercegovine,
Srbije, Hrvatske, Kosova i Ukrajine.

Direktorica MRD ureda u Ukraijini luliia Skubytska, koja je takode prisustvovala otvaranju izlozbe u
galeriji Inicijative mladih za ljudska prava koja se nalazi u centru Beograda, napomenula je kako je
pocetak stvaranja ukrajinske kolekcije bio fokusiran na dokumentovanje iskustava djece iz Istocne
Ukrajine kojoj je djetinjstvo obiliezio rat. “Tada milioni djece u drugim dijelovima Ukrajine nisu znali
$ta je rat. Nazalost, u frenutku otvaranja beogradske postavke rat su vec osjetila gotovo sva
ukrajinska djeca”, rekla je Skubytska.

"Nijedna izloZzba u nasoj galeriji nije bila posje¢ena
koliko izlozba Muzeja ratnog djetinjstva. Beograd je po
prvi put imao priliku da Cuje price o ratnim
dogadajima iiskustvima iz zivota tokom rata iz
pespektive onih koji su u tim trenucima bili djeca.
Vazno nam je da pronademo nacine da govorimo o
ratovima bez mrznje, da probudimo empatiju kod ljudi,
i da nakon svake takve interakcije u svakome od nas
ostane snazna potreba da ne stvaramo region u kom
¢e neka buduca djeca odrastati u ratu. Ova izlozba je
probudila najosjetljivie emocije u ljudima iz Beograda,
a poruke koje su ispisivali nakon posjete ostaju trajni
zalog miru. Hvala Muzeju na tome."

Sofija Todorovié
direktorica Inicijative mladih za ljudska prava Srbije

\\



IZlozlba u Pristini

Price, predmete i videosvjedocCenja djece iz
Bosne i Hercegovine, Kosova, Srbije, Hrvatske,
te Ukrajine, Sirije, Palestine i Afganistana imala
je, tokom aprila, priliku pogledati i kosovska
publika zahvaljujudi izlozbi Muzeja ratnog
djetinjstva otvorenoj u Nacionalnoj galeriji
Kosova u Pristini.

Prilikom predstavljanja na Kosovu naglasena je
regionalna relevantnost rada Muzeja u
kontekstu tranzicijske pravde, kao kulturne
institucije koje po okoncanju procesa na
sudovima i medunarodnim tribunalima ima
kapaciteta da drustvima pomogne u
suocavanju sa prosloscu.

“Svaki ozbiljniji pokusaj doprinosa
procesima pomirenja i suocavanja sa
prosloscu u BiH zahtijeva i ulaganje
odredenih napora i u drugim zemljama
u regionu. Napredak ili nazadovanje
procesa tranzicijske pravde u zemljama
regiona znacajno utice i na dinamiku
procesa u BiH. Polazeci od toga da
muzeji i druge kulturne institucije imaju
potencijal i ulogu u unapredenju ovih
procesa, prosirili smo nase
dokumentacione i izlagacke aktfivnosti
na Srbiju, Hrvatsku i Kosovo. Nas rad na
dokumentovanju i izlaganju licnih prica
o odrastanju u ratu potencijalno
predstavlja ucinkovit alat za suzbijanje
historijskog revizionizma, pomazuci
procese prinvatanja i efikasnijeg
suocavanja s teSkom proslos¢u na
kolektivnom nivou.”

Amina Krvavac
izvrsna direktorica

Pored Hajrulla Ceku, ministra kulture, mladih i
sporta Kosova, koji je govorio na otvaranju
postavke, izlozbu je posjetio i kosovski premijer
Albin Kurti. "Muzej ratnog djetinjstva od
neprocjenjive vaznosti za odrastanje u miru, U
vremenu u kojem frazimo pravdu za zrtve i da
se zloCini ne ponove", napisao je premijer Kurti
U knjizi utisaka nakon posjete, naglasavajuci da
je izlozba Muzeja ratnog djetinjstva
istovremeno strasna i prelijepa.




Pop-up izlozba v Jarfdlli,
Stockholm

Ratnaiizbjeglicka iskustva vezana za pet
oruzanih sukoba — Ukrgjinu, Bosnu i
Hercegovinu, Siriju, Afganistan i lrak,
predstavljena su krajem aprila zahvaljujuci
novoj pop-up izlozbi Muzeja ratnog djetinjstva u
Svedskoj, u organizaciji Kulturnog centra
opcine Jarfalla. Ova izlozba je organizovana
na inicijativu uposlenika Kulturnog centra
Jarfalla, a Cije je djefinjstvo obiljezio rat u BiH.

Pop-up izlozba u Jarfdlli drugo je predstavijanje
Muzeja ratnog djetinjstva u Svedskoj nakon §to
je MRD, u okviru projekta
#ChildrenAndGenocide, 2020. godine u centru
Stockholma postavio izlozbu portreta i licnih
prica osoba koje su kao djeca preziviele
genocid u Srebrenici.




SLUSAJ u Vijeéu Evrope

IzZlozba "Slusaj" Muzeja ratnog djetinjstva u junu
je otvorena u Vijecu Evrope u Strasbourgu, sa
fokusom na iskustva djece iz Ukrajine. Ova
izlozba je reakcija ureda MRD u BiH i Ukrajini na
invaziju, odnosno opomena o NUZNosti
okoncanja agresije na Ukrajinu. Na izlozbi su
istovremeno predstavljene i neke od prica
djece iz Bosne i Hercegovine i Kosova, kao i
price djece izbjegle iz Afganistana i Sirije u
Evropu.

Govoredi na otvaranju izlozbe predsjedavajuci Parlamentarne skupstine Tiny Kox podsjetio je
prisutne da je Muzej ratnog djetinjstva dobitnik Muzejske nagrade Vijeca Evrope, te istakao vaznost
uloge MRD-a u bolijem razumijevanju onoga sto rat zaista jeste. Prilikom otvaranja izlozbe
komesarka za ljudska prava, Dunja Mijatovic¢, podsjetila je na Cesto izgovoreno "nikada vise" u
Evropi i na Cinjenicu da smo u tom trenutku sviedocili ve¢ tromjesecnom unistavanju zivota miliona
djece u Ukraijini. "Da cujemo glasove djece Ukrajine i zaustavimo njihovo stradanje, nasa je
zajednicka odgovornost”, napomenula je komesarka Mijatovic.

Uz prisustvo brojnih medunarodnih zvanicnika i zvanicnica, na otvaranju su govorili i osnivac
Muzeja ratnog djetinjstva Jasminko Halilovi¢, kao i projekt-menadzerica iz ureda MRD-a u Kijevu
Svitlana Osipchuk. Halilovi¢ je u svom govoru zatrazio snazniju podrsku Ukrajini kako bi mogla
obezbijediti sigurnost svoje djece: "Cijela generacija djece odrasle tokom rata u BiH sada gleda u
Evropu i o¢ekuje od nje vecu podriku djeci Ukrajine", rekao je Halilovi¢ i dodao da ¢e MRD
nastaviti posveceno raditi na prezentaciji posljedica ratova za djecu.




Izlozba u Bihacu

Uz vaznost medunarodnog i regionalnog predstavijanja Muzeja
ratnog djefinjstva, jednako je vazno i muzejsko prisustvo u lokalnim
bosanskohercegovackim zajednicama. Jedno takvo podrazumijevalo
je ijunsko gostovanje putujuce izlozbe MRD-a u Bihacu gdje su
predstavljena licna iskustva djece iz nase zemlje, ali i Ukrajine,
Afganistana, Iraka, Palestine, Sirije, Hrvatske, Kosova i Eritreje.

Uz izvrSnu direktoricu Muzeja ratnog djetinjstva Aminu
Krvavac, na otvaranju bihacke postavke govorila je i
Sefica misiie Medunarodne organizacije za migracije
(IOM) u BiH Laura Lungaroftti. Lungarotti je, uz
zadovoljstvo zbog gostovanja MRD-a u Bihacu,
naglasila i vaznost pazljivog Citanja iskustava koje
izlozba predstavlja, kako bismo razumieli sve $to djeca
Cije je djetinjstvo obiljezilo rat govore, alii shvatili
. poziciju onih koji su danas migranti.



SLUSAJ na ICOM konferenciji
U Pragu

Nakon predstavljanja u Vijecu Evrope, izlozba
"Slusq" (Listen) postavljena je najvecoj svjetskoj
muzejskoj konferenciji u Pragu — konferenciji
Medunarodnog vijeca muzeja (ICOM) koja je
okupila skoro Cetiri hiljade muzejskih
profesionalaca iz cijelog svijeta. Ucesce u
konferenciji uzelo je i 14 Clanica i Clanova tima

Muzeja ratnog djetinjstva.

IzloZba je realizovana u okviru muzejskog sajma
koji je bio dodatni program konferencije i
pogledale su je stotine njenih uCesnika i
ucesnica medu kojima je bila i velika
diplomatska delegacija predvodena Martinom
Mlinarevi¢, ambasadoricom Bosne i
Hercegovine u Ceskoj.

Pored nase ambasadorice delegaciju su Cinili
ambasadori i ambasadorice Tajlanda, Turske,

Latvije, Afganistana, Malezije, Slovenije,
Kosova, Brazila i Izraela u Cedkoj.

Osnivac i direktor Muzeja ratnog djetinjstva
Jasminko Halilovi¢ ucestvovao je u jednoj od
Cetiri plenarne sesije glavnog konferencijskog
programa. Na sesiji pod nazivom "Svrha: muzeji
i civilno drustvo" na primjeru Muzeja ratnog
djetinjstva govorio je o planiranoj i evoluirajucoj
svrsi muzejskih institucija, a na diskusiji koja je
uslijedila nakon panela naglasio je
odgovornost muzeja da ne budu neutralni vec
istiniti kada govore o nepravdi.



PROGOVARA(J)MO
u Vijecnici u Sarajevu

Nakon proslogodisnje sarajevske postavke u Galeriji Novi hram, te
mostarskog i beogradskog predstavljanja, izlozba "Progovara(jjmo"
ponovo je predstavljena sarajevskoj publici u Vije¢nici. IzZlozba je
nastala u saradnji sa zenama koje su kao djeca ili mlade osobe
prezivjele ratno seksualno nasilje, fe sa diecom rodenom zbog rata. U
cijelosti je posvecena njinovim li¢nim pricama u namjeri da se podigne
svijest o polozaju ovih osoba u drustvu danas, te visestrukim
problemima sa kojima se svakodnevno suoCavaju.

Ova izlozba bila je i prilika da se domaca publika upozna sa "Crvenom
haljiinom", nagradivanim, trinaestogodisnjim internacionalnim
projektom grupnog tkanja britanske umjetnice Kirstie Macleod.
Preziviele koje su podijelile svoja iskustva za "Progovara(jjmo" imale su
priliku na haljinu nadodati svoje vezove u okviru radionice prije
otvaranje izlozbe.



SLUSAJ u Heeswiik tvrdavi
U blizini Eindhovena

IzloZba "Slusaj" svoje putovanje u 2022. godini IzloZbu su otvorili Luc Eekhout, direktor Heeswijk
zavrsila je u Heeswijk tvrdavi u blizini tvrdave, Jasminko Halilovi¢, osnivac i generalni
Eindhovena na jugu Holandije. Izlozba je direktor Muzeja ratnog djetinjstva, te Ina
postavljena kroz cijelu tvrdavu koja je uvjedno i Adema, guvernerka regije Sjevernog Brabanta
muzej, a u posliednjoj sedmici 2022. i prvoj (North Brabant region). Ina Adema je, kao
sedmici 2023. godine posjetilo ju je nekoliko izaslanica holandskog kralja koji je posjetio
hiljada posjetiteljki i posjetilaca. izlozbu MRD u Strasbourgu ranije tokom 2022.

godine, pozeliela dobrodoslicu prvoj izlozbi
MRD u Holandiji.

"Mrznja nikada nije donijela

nista dobro.”

Implementacija edukativnih aktivnosti i razvoj
razlicitih programa bili su jedan od prioriteta
Muzeja ratnog djetinjstva i u 2022. godini.

U okviru skolskih i edukativnih posjeta izlozbe
Muzeja ratnog djetinjstva posjetilo je preko
5.000 djece, mladih i nastavnika, od ¢ega je
njih 2.309 bilo ukljuceno u nas edukativni
program izgradnje mira koji podrazumijeva
interaktivnu posjetu stalnoj postavci uz pomoc
tableta i ucesce u radionici izgradnje mira.
Pored programa u samom Muzeju, nastavnice i
nastavnici dobijaju i niz materijala za koristenje
U ucCionicama prije i nakon posjete.

Muzej implementira ovaj edukativni program
od 2019. godine s ciliem poticanja dijaloga
medu vrinjacima iz razlicitih lokalnih zajednica,
te jaCanja empatije i razumijevanja viastite
uloge u procesima izgradnje mira. Ove godine
imali smo priliku ugostiti djecu i mlade iz
Sarajeva, Banja Luke, Livna, Travnika, Kalesije,
Jajca, Donjeg Vakufa, Konjica, Gracanice,
Fojnice, Lukavca, Busovace, Trestenice,
Gorazda, Ustikoline, alii Crne Gore, Srbije i
Svedske.

Radionice izgradnje mira prilagodene su
razlicitim dobnim skupinama, te se odrzavaju
za djecu i mlade koji pohadaju osnovnu i
srednju Skolu, a odnedavno i za studentice i
studente. Za djecu predskolskog uzrasta izvode
se iskljuCivo kreativne radionice, uz prilagodenu
vodenu turu Muzeja.

Kroz implementaciju specificnih projekatai
razradu novih edukativnih programa
edukativni tim Muzeja ratnog djetinjstva
unaprijedio je i obogatio iskustvo posjete za
porodice, fe organizovane skolske grupe i
studente, te ponudio dodatni sadrzqj i
kreativne radionice za vulnerabilne skupine
djece. Posebno izdvajamo nove muzejske
vodice za interaktivnu posjetu djece od 5 do
12 godina, alii Citavu porodicu, te saradnju sa
Asocijacijom "Yesterday-Today-

Tomorrow" (JuCer-danas-sutra) i profesorom
Henryjem Bellom sa Univerziteta Zapadne
Skotske koja je rezultirala potpuno novom
radionicom baziranom na teatru, a prikladnom
Za sve uzraste.




"Ovaj posao radim iz dubokog licnog uvjerenja da otvoren i konstruktivan dijalog o ratu i
miru koji vodimo sa djecom i mladima, edukacije koje prolazimo s njima te ulaganje u
znanje sve djece i mladih o nenasiinom rieSavanju konflikata na duge staze mogu iz
korijena izmijeniti BiH. Potrebno je da kao zajednica i drustvo sve raspoloZive resurse
usmjerimo u fom pravcu i prepoznamo sustinsku vaznost edukacije o ovoj temi za

napredak i transformaciju naseg drustva."

"Rad s djecom u okviru edukativnih aktivnosti
Muzeja iznimno je vrijedno iskustvo jer imam
priliku upoznati vise hiljada djece godisnje, od
malisana iz vrtica, preko ucenika osnovnih
Skola, djece u migrantskim kampovima do
maturanata srednjih skola, i Cuti njihova
razmisljanja i nauciti mnogo toga od njih.
Ponosna sam §to kroz u¢esc¢e na nasim
radionicama djeca dozivljavaju Muzej kao
mijesto gdje se o vaznim temama uci na
zanimljiv i pristupacan nacin. Nedavno je na
radionicu dosla u€enica prvog razreda
srednje $kola koja je rekla da je vec Cetvrti
put u Muzeju a drugi put ucestvuje na
radionici jer joj se svidjelo kad je bila prosle
godine kao ucenica IX razreda. Drago mi je
cuti da se, zahvaljujuéi edukativnim
aktivnostima, djeca rado vrac¢aju u Muzeji da
ga prepoznaju kao mjesto gdje su dobrodosli.
Vrlo je inspirativno biti dio tog procesa."

Mersiha Began
edukatorica MRD

Merima Razanica

koordinatorica edukativnin aktivnosti MRD

"Moj opsti utisak je jako pozitivan.
Komunikacija i profesionalnost od
samog pocetka su bili na veoma
zadovoljavaju¢em nivou. Sto se tice
same radionice, takoder jedna jako
pozitivna stvar kroz koju se ucenicima
priblizavaju price i deSavanja kroz koja
prolaze osobe u ratu, prvenstveno
djeca. Sve to je jako vazno za razvijanje
empatije, osjec¢aja solidarnosti i
postivanja tudeg bola i tudih osjec¢aja.”

prof. Tahira Halilovié
OS '"Trestenica’, Banovici




"Posebno mi se dopala uvodna vijezba u
kojoj su uCenice kroz prakticnu vijezbu
prepoznavale olaksavajuce i otezavajuce
faktore u pokusaju rieSavanja konflikata.
Izuzetno je korisna. Posebno bih pohvalila
pristup edukatorice, koja je ucenike
ohrabrivala da slobodno odgovaraju na
postavijena pitanja. Posliednji dio radionice
tfokom kojeg edukatorice razgovoraju sa
ucenicama o utiscima nakon posjete izlozbi
u zamracenom dijelu muzejskog prostora
posebno je znacajan, i rekla bih, izuzetno
simbolican."

"Moji uCenici su uzivali u posjeti
$to je meni najbolji pokazatel
koliko su radionice pazljivo
pripremljene kao i cjelokupna
posjeta Muzeju. Od samog
doceka, ljubaznog osoblja koje
je uCenicima davalo konkretne i
jasne upute do same realizacije
radionica sa kojih su ucenici
ponijeli iskustva koja ¢e viecno
pamtiti. Sve pohvale za osoblje i
edukatorice kao i za sam
ambijent u kojem su djeca
boravila. U nadi da ¢e uskoro
biti jos slicnih projekata, srdacno
vas pozdravljam."

prof. Alma Rami¢
OS "Hasan Kiki¢", Sarajevo

prof. Aida Jerlagi¢
OS "Hamdija Kre3evljakovic",
Sarajevo

"Svidjelo mi se mi se sto smo tokom radionice sve vrijieme otvoreno komunicirali kao da
se poznajemo duze vrijeme, iako smo iz skroz drugih gradova i sredina.”

Ucenica | razreda srednje skole
Srednja masinska tehnicka Skola, Sarajevo

"Svidio mi se sam izgled muzeja, kao i njegova svrha i ideja, jer se zaista moze dosta
nauciti iz iskustva drugih.”

Ucenica | razreda srednje skole
Mjesovita srednja ekonomsko-ugostiteljska Skola, Travnik

"Najvaznija stvar koju sam naucila iz posjete Muzeju je da mrznja nikada nije donijela
nista dobro."

Ucenik | razreda srednje skole
Gimnazija Lukavac, Lukavac







Ured MRD u Ukrajini

| podrska iz BiH

Osim izlozbi koje su uredi MRD u BiH i Ukrajini
zajednicki organizovali u 2022. godini, ured
MRD u Ukraijini proveo je niz drugih uspjesninh
aktivnosti. lako je nas ukrajinski fim frenutno

rasut na nekoliko lokacija u razli¢itim drzavama,

kao odgovor na nove okolnosti kreirane su
radionice koje su izvodene putem interneta.

Tokom 2022. godine izvedeno je 28 radionica
za djecu i odrasle. Posebno su zanimljive bile
radionice za odrasle na temu Kako razgovarati
s djecom o ratu¢ za koje su interes iskazale
nastavnice i nastavnici, ali i novinarke i
novinari. Nastavnice i nastavnici ocijenili su vrlo
visoko korisnost ovih radionica (9,3/10). Jedna
nastavnica je napisala: "Mijenjate put nasih
misli, dajete nam optimizam u ovim mracnim
vremenima." Organizovana su i online Citanja
sa najpoznatijim ukrajinskim autoricama za
djecu, te dva Citanja uzivo za djecu izbjeglice
U Warsawi i Krakowu.

Napori Muzeja da pruzi vrijedan sadrzaj djeci,
mladima, roditeljima, i drugima koji rade s
djecom, nastavljen je i putem nase web-
stranice gdje su nase saradnice psihologinje
objavile niz stru¢nih tekstova i tutorijala na
ukrajinskom jeziku. Interes za struCne tekstove
koje smo priredili najbolje oslikava broj
Citalaca: dok je u 2021. godini pet strucnih
tekstova koji su bili objavljeni na nasem
ukrajinskom webu procitalo tek 240 ljudi, ovaj
broj je porastao na 22.680 Citalaca devet
strucnih tekstova u 2022.

Kolegice iz Ukrajine uzele su akfivno ucesce i u
medunarodnim izlozbama, te su ucestvovale
na otvaranju i prezentaciji izlozbi u Beogradu,
Pragu i Strasbourgu.

Na otvaranju izlozbe u Vijecu Evrope,
direktorica ureda MRD u Kijevu, Svitlana
Osipchuk, u emotivnom govoru je podsjetila da
je dvije trec¢ine djece u Ukragjini direktno
pogodeno ratom. "Moje srce je slomljeno
Cinjenicom da nas Muzej sada moze
dokumentovati toliko novih iskustava. Voljela
bih da se to nikad nije desilo. Molim vas da
budete uz Ukrajinu i djecu Ukrajine", rekla je
Osipchuk.

Osipchuk je takoder, zajedno sa generalnim
direktorom MRD, Jasminkom Halilovicem,
ucCestvovala na konferenciji "Svijet za Ukrajinu”
koja je odrzana u Rszesowu U Poljskoj u
decembru. Tom prilikom je na panelu
"Blagostanje porodica u postkonfliktnom
kontekstu" govorila o radu MRD, odnosno o
nacinu na koji platforma kakvu MRD nudi moze
pomocdi pojedincima i drustvu u oporavku
nakon rata.

Tokom ove godine, ured MRD u Kijevu imao je
podrsku naseg strateskog partnera u Ukraijini,
Foruma ZFD, naseg dugorocnog partnera u BiH
i Ukrajini, Nacionalnog fonda za demokratiju iz
SAD-q, te nasih ureda u Sarajevu i u Hagu.
Nasa ukrajinska kolekcija djelimicno je izvezena
u Sarajevo, a drugi dio nalazi se u arhivu
prijateliskog muzeja u Lvivu. Briga o kolekciji je
nastavljena, kao i obrada novoprikupljienih
materijala, ukljucujui transkripcije, prevode, i
opisivanje eksponata. Tim MRD u Ukrajini je
takoder posvetio vrijeme prilagodbi
metodologije kako bismo bili sigurni da su sve
aktivnosti koje MRD provodi prikladne i za
vrijeme aktivhog rata. Stoga je pripremljena
serija radionica o oralnoj historiji, prikupljanju
materijala, te sigurnom pristupu djeci.



Muzej ratnog djetinjstva takoder je bio platforma putem koje su gradani BiH izjavili solidarnost
gradanima Ukrajine. Fotografiju tima MRD ispred sarajevske Vije¢nice obojene u boje zastave
Ukrajine preuzeli su brojni bosanski, ukrajinski i medunarodni mediji. Samo na Facebook stranici MRD
ona je imala 15.000 lajkova, te je podijeliena preko 400 puta. Logo MRD obojen u boje BiH i
Ukrajine, a objavljen iste sedmice, imao je 8.500 reakcija, a podijeljen je preko 500 puta. Ovo su
ujedno i dva najpopularnija posta koja je ikada na drustvenim mrezama objavio MRD. "Ponosan
sam $to je Muzej ratnog djefinjstva kao jedina organizacija koja ima urede u BiH i Ukrajini napravio
neku vrstu mosta solidarnosti izmedu gradanki i gradana dvije zemlje. Ponosan sam i na nacin na
koji smo pruzili podrsku nasem timu iz Ukrajine. lako mala organizacija, pokazali smo ofpornost i
sposobnost da pruzimo podriku, ali i nastavimo djelovati’, rekao je generalni direktor MRD,
Jasminko Halilovic.

Ured MRD ¢e u 2023. godini intenzivirati svoje dokumentacijske aktivnosti, prosiriti arhiv, nastaviti sa

izlozbenim i edukativnim aktfivnostima, ali i napraviti prve korake ka uspostavljanju stalne postavke
u Kijevu.

“S obzirom da u Ukrajini radimo jos od 2018. godine, ve¢ smo
akumulirali znacajno iskustvo kad je u pitanju dokumentacija
djetinjstva obiljezenog ratom koji je poceo 2014. godine.
Konstantno ucimo kako izbjeci retfraumatizaciju djece i istrazivaca,
te kako podrzati odrasle koji sada rade s djecom. Nakon 24.
februara 2022. godine fokusirali smo se na jacanje ofpornosti
ukrajinskog drustva, te podizanje svijesti o posliedicama rata za
djecu van granica Ukrajine.”

Svitlana Osipchuk
direktorica ureda MRD u Kijevu

Stipendija "Lejla Hairlahovié¢-Husi¢"

Muzej ratnog djetinjstva jednom godisnje
dodieljuje stipendiju "Lejla Hairlahovic¢-
Husi¢" u spomen na prerano preminulu
istrazivaCicu MRD-a. Odabir korisnika i
korisnica stipendije zasnovan je na Lejlinom
uvjerenju da je obrazovanje temelj drustva
i zato se dodjeljuje mladim istrazivacimai
istrazivaCicama u saradnji sa Fondacijom
"Lejla Hairlahovi¢-Husi¢". Stipendija se
dodjeljuje doktorantima i doktoranticama
koji su drzavljani Bosne i Hercegovine ili
stranim drzavljanima i drzavljankama koji
svoje istrazivanje realizuju u BiH.

Iznos stipendije za 2022. godinu bio je 3.000
KM, a prva dobitnica bila je Anida Manko,
doktorantica na Odsjeku za pedagogiju
Filozofskog fakulteta Univerziteta u
Sarajevu. Stipendijom je podrzana izrada
njene doktorske disertacije na temu
"Primjena univerzalnog dizajna za ucenje u
muzeju'.

Stipendija za magistarski studij v Italiji

U 2022. godini Muzej ratnog djetinjstva po drugi
put je izabrao stipendisticu koja ¢e pohadati
magistarski studij u Italiji, a u okviru naprednog
dvogodisnjeg programa koji se realizira u
partnerstvu sa Rondine Cittadella della Pace i
[talijanskom biskupskom konferencijom (CEl). Ova
stipendija podrazumijeva pohadanje master
studija "Menadzment konflikata i humanitarna
akcija" na Univerzitetu u Sieni i uCenje Rondine
metode transformacije konflikta. Po zavrsetku
studija i freninga u Rondinama polaznici
programa realizuju vlastiti projekat od drustvenog
znacaja u svojoj lokalnoj zajednici.

Za 2022. godinu, ziri Muzeja ratnog djetinjstva kao
dobitnicu stipendije u programu "Mediteran:
granica mira, uc¢enja i pomirenja”, odabrao je
Teutu Bicaj koja ¢e po okoncanju studijskog
programa najmanje godinu dana biti
angazovana kao uposlenica Muzeja ratnog
djetinjstva gde ¢e raditi na realizaciji svog
projekta "Iskljuceni narativi: dokumentovanje
ratnih iskustava nacionalnih manjina u BiH".



Lilliput

Muzej ratnog djetinjstva u 2022. godini bio je i dio International LilliputPlus projekta u kojem je,
putem video forme, predstavljeno djelovanje tri znacajna evropska muzeja — Galata Maritime
Museuma u Benovi, Our Lord In the Attic u Amsterdamu i Muzeja ratnog djetinjstva u Sarajevu.
Bavedi se vaznim pitanjima koja se ticu migracija, slobode vjeroispovijesti i rata, ukljucujuci djecu i
cijele porodice u svoje programe, ovi muzeji su pomodgli kreirati drustvene promjene a njihov
sadrzaj i pristup dostupni su zahvaljujudi LilliputPlus projektu cijelom svijetu.

U okviru Lilliput projekta, od aprila do jula 2022. godine, Muzej ratnog djetinjstva posjetilo je vise od
70 porodica koje su imale priliku koristiti Lilliput edukativne alate namijenjene za djecu uzrasta do 10
godina. Koristenje ovih alata omogucilo je kvalitetnije i iteraktivnije iskustvo posjete MRD-u.
Muzejska koordinatorica edukativnih aktivnosti Merima Razanica imala je priliku podijeliti rezultate
ovog projekta te predstaviti rad Muzeja ratnog djetinjstva u okviru medunarodne konferencije
"Muzeji i porodice za promjene" u Genovi, Italija.

Interaktivni vodic za porodice

Tokom 2022. godine u Muzeju ratnog djetinjstva
predstavljeni su i novi interaktivni vodici za
djecu i porodice. "Bubamare", namijenjene
uzrastu djece od pet i vise godinag, i "Kolibrici"
za one od osam godina i starije, interaktivni su
vodici Muzeja ratnog djetinjstva nastali
zahvaljujuci radu muzejskog kreativnog tima uz
oblikovanje u skladu sa sugestijaomai
komentarima porodica koje su u prethodnom
periodu prilikom svojih posjeta imale priliku
koristiti radne verzije vodica.

Interaktivni vodici bice dostupni tokom

porodicnih posjeta, ucenickih posjeta uz

pratnju nastavnika i nastavnica i za djecu

predskolskog uzrasta u Zelji da djeca i odrasli
- zajednicCki otkrivaju Muzej kao alternativni
6 prostor za uCenje kroz igru i slobodno

istrazivanje.



Ko je uljepsavao vase ratno djetinjstvo?

Premijernim prikazivanjem pet videa iz serijala
"Ko je uliepsavao vase ratno djetinjstvoe" u
sarajevskom kinu Meeting Point i uruCivanjem
zahvalnica onima koji su prepoznati kao
heroji ratnog djetinjstva, Muzej ratnog
djetinjstva podrzao je prepoznavanje ljudi
koji su U najtezim okolnostima popravljali
raspolozenje najmladih sugradana i
sugradanki. Nekoliko mjeseci prije
dodijeljivanja zahvalnica, MRD je zapoceo
istrazivanje "Ko je ulijepSavao vase ratno
djetinjstvo?". Zahvaljuju¢i doprinosu pratiteljki
i pratitelja Muzeja na drustvenim mrezama,
ovoga puta predstavljen je rad Mirsada
Abdagica Kiketa, Mladena Jelicica Troke,
Djecijeg hora Princess krofne, Radia Zid i
Drazena Zerica Zere.

Uz suze i smijeh, podsjecanje na tragicna
iskustva u proslosti ali i na dane koje su heroji
djetinjstva u ratu Cinili boljim, protekao je prvi
susret na dogadaju koji je pored onih koji su
uljepsavali djetinjstvo u ratu bio posvecen i
ucesnicima i ucesnicama Muzeja, onima koji
sU svoje uspomene i sviedocenja povijerili
muzejskoj kolekciji. Muzej ratnog djetinjstva
svjestan je Cinjenice da je prepoznavanje
heroja i heroina ratnog djetinjstva proces koji
uklju€uje jako mnogo ljudi, uvijek uz strah da
¢e neko ostati zaboravlien, od posvecenih
profesionalaca u medicinskoj struci do
sistema obrazovanja, te se nadamo da
¢emo inspirisati i neke druge institucije da se

na simbolican nacin u miru oduze onima koji
suU nesebicno doprinosili u ratfu.

Radionica izrade autoporireta od gline

U okviru brojnih aktivnosti ostvarivanja vece
pristupacnosti muzejskih sadrzaja osobama sa
invaliditetom, Muzej ratnog djetinjstva je u
2022. godini realizovao i inkluzivhu radionicu sa
polaznicima i polaznicama Centra za slijepu i
slabovidnu djecu i omladinu u Sarajevu.

Radionica je bila posvec¢ena autoportretima iz
kolekcije MRD-a, alii nacinima na koje
ucCesnice i uCesnici mogu izraditi viastite
autoporitrete u glini. Na radionici su koristene
taktilne slike te replike muzejskinh predmeta, alii
izlozene licne price stampane na Brajevom
pismu.

U okviru projekta, Aida Sarac, umjetnica i
muzejska pedagoginja Umjetnicke galerije
Bosne i Hercegovine odrzala je trening
namijenjen muzejskom edukativnom timu
usmijeren ka muzejskim aktivnostima za osobe
sa invaliditetom.




Zvuci dobrodoslice

U saradniji sa partnerskim orgnaizacijoma
Muzicari bez granica i Superar, MRD realizira
program Zvuci dobrodoslice za djecu u
pokretu u prihvatnim kampovima u BiH. U 2022.
godini je u okviru ovog programa odrzano 93
radionice, na kojima je ucestvovalo 1.605
djece i mladih.

Muzej ratnog djetinjstva pazljivo je razvio i
implementira radionice vizualne umjetnosti
gdje ucesnici imaju priliku za vise zabavnih
aktivnosti, poput dizajniranja i pravljenja
predmeta od kartona, crtanja njihovih
gradova, u¢esca u interaktivnim Citanjima,
kreiranje vlastitih portreta od gline, ili origami.
Djeca takoder imaju priliku uCestvovati u
radionici teatra slika, kada prostorija svaki put
bude ispunjena rados¢u i smijehom dok koriste
pokrete svojih tijela da komuniciraju ideje. Uz
sve ove aktivnosti uspostavljena je i biblioteka u
kampu Usivak. Biblioteka je doprinijela
povecanom samopouzdanju djevojcica, koje
su demonstrirale poseban nivo znatizelje.
Naprimjer, jedna radionica Citanja na
engleskom koja je trebala biti pracena sesijom
crtanja, spontano je tfransformisana u cas
engleskog jezika. Kako je samo jedna
djevojcCica u grupi govorila engleski, ona je
vodila ¢as zajedno sa nasim edukatoricama.
lako su na pocetku druge djevojcice
demonstrirale manjak samopouzdanja, ovo ih
je ohrabrilo da pocnu uciti novi jezik. Kako je
cas odmicao, pokazivale su vise interesai
samopouzdanja, a neke su na kraju ¢asa
odmah posudile knjige na engleskom za dalje
ucenje.

Istrazivacko-dokumentacione aktivnosti u
Hrvatskoj

Nakon uspjesno realiziranih istrazivacko-
dokumentacionih projekata na Kosovu i u Srbiji,
Muzej ratnog djetinjstva zapocCeo je projekt
prikupljanja prica, predmeta, i audio i
videosvjedocenja u Hrvatskoj. Projekt je
temeljen na metodologiji Muzeja rathog
djetinjstva te je realiziran na prostoru Zagreba,
Vukovara, Splita, i drugih gradova u Hrvatskoj.
Istrazivacki fim Muzeja razgovarao je sa preko
30 osoba cCija su djetinjstva obiljezena ratom u
Hrvatskoj, prilikom cega je dokumentovano 26
novih predmeta i licnih prica, i snimljeno pet
audio i videosvjedocenja metodom usmene
historije.

Dio prikuplienih materijala publici je
predstavljen na izlozbama u Bosni i
Hercegovini, Srbiji, na Kosovu, i u Holandiji.
Muzej ¢e i u narednom periodu kontinuirano
Siriti istrazivaCke aktivnosti i nastojati
dokumentovati sto vise razlicitin materijala o
djetinjstvu obiljezenom ratom.



ltalijansko izdanje knjige Djetinjstvo u ratu

Tokom 2022. objavljeno je i italijansko izdanje
knjige Djetinjstvo u ratu. Nakon bosanskog,
engleskog, japanskog, njemackog, francuskog
i poljskog, ovo je sedmi jezik na kojem je
objavliena knjiga Jasminka Halilovica na
osnovu koje je i nastao Muzej ratnog
djetinjstva.

Knjiga je prevedena u saradnji sa jezickom
Skolom Liceo Linguistico & Economico-Sociale
"G. Parini", pod vodstvom profesorice Valeriie
Terruzzi, a na prevodu je radila grupa od 20
studentica i studenata. Knjiga je objavljena u
BiH u saradnji sa Italijonskom ambasadom u
Sarajevu.

Paketiéi prijateljstva

Muzej ratnog djetinjstva ispratio je i 2022. godinu
prikupljanjem i pravljenjem paketi¢a prijateljstva
za djecu kojoj su u ovom trenutku najpotrebnija.
Nakon prethodne godine kada su paketici
prijateljstva bili namijenjeni djeci u pokretu u
kampovima u BiH, ove godine, zahvaljujuéi
djecii odraslima iz cijele nase zemlje, paketici su
pripremljeni za djecu Ukragjine.

Inspirisani pricama o paketi¢ima koji su stizali u
BiH fokom rata, zapoceli smo ovu akciju na koju
je odgovorilo preko 2.000 gradanki i gradana
BiH, prije svega djece. Promociju akcije
podrzale su i mnoge osnovne i srednje skole s
kojima MRD saraduje u okviru nasin edukativnih
programa. Na ovaj nacin demonstriramo
potencijal muzeja da mobilizuju svoje zajednice
i ostvare dodatni drustveni doprinos.

Finansijski pokazatelj

Prinodi: 1.150.000 KM

Vlastiti prihodi

Nacionalni fond za demokratiju (NED)

Sigrid Rausing Trust

Ostali grantovi i donacije

14,6

Rockefeller Brothers Fund

Q5
8.9%

Bh. budzetski izvori Porticus

AL 10 0,
3,4% 2,6

Rashodi: 1.193.000 KM

Uposlenici na projektima, bruto

Direktni troskovi aktivnosti

Administracija, bruto

Najamnina i rezije

Oprema

Drugi troskovi organizacije Honorari projektnih saradnika




/ajedno
OZEMO

ise.

Sve o Cemu ste Citali na prethodnim
stranicama ne bi bilo moguce bez podrike
nasih donatora. Osim privatnih fondacija i
vladinih i nevladinih fondova, nasi donatori
su takoder i pojedinci i kompanije. Ako
smaftrate da je ono sto radimo vazno, te se
zelite dublje vezati uz Muzej ratnog
djetinjstva i pomoci nam da dalje rastemo
i unaprijedimo svoj rad, postanite nasa
donatorka ili donator.

Jednokratnu donaciju iliredovnu mjesecnu
donaciju mozete napraviti na nasoj web-
stranici, u samo nekoliko klikova.

Zajedno mozemo vise.



W\

'To da djeca | dalje zive uzase
rata je potpuni besmisao.
Donator sam Muzeja ratnog
djefinjstva jer mislim da Muzej
radi sjajno Nna ocuvanju djecijih
sjecanja, na nacin koji je i
edukativan, | dostojanstven.
/nam da ¢e moja donacija biti
iskoristena kako freba da
podrzi dokumentacijske,
izlozbene | edukativhe
aktivnosti Muzeja.”

e Dr. Brad Mazon




Ucesnicama i u€esnicima,
te nasim publikama na povjerenju.

Saradnicama i saradnicima,

te nasim partnerima na saradnii.

Nasim donatorima v 2022. godini:
Nacionalni fond za demokratiju (NED),
Porticus,

Sigrid Rausing Trust,

ForumZFD,

Rockefeller Brothers Fund,

Ambasada Holandije u BiH,

Kanton Sarajevo,

Medunarodna organizacija za migracije (IOM),

Britanska ambasada u BiH,
Grad Saragjevo,
Mistral.

